
1 Pardevant les nottaires en la principauté 

souveraine d’Arches et Charleville y résidant 

soubsignés comparurent en leurs personnes 

Jean Michel Maîstre cordonnier demeurant au  

5 pont d’Arches dune part en Henry Rigault 

aussy Maistre Cordonnier demeurant audit Charleville 

au nom et comme père et tuteur  de Jean 

Rigault [rature] son fils mineur et de deffuncte 

Henriette Michel ses père et mère dautre part 

10 lesquels parties ont dicts avoit faict par  

ensemble le traitté et marché ainsi quil 

ensuit Cest assavoir que ledit jean michel 

a promis et cest obligé de monstrer et enseigner 

ledit mestier de cordonnier audit Jean Rigaulx 

15 pendant deux annés consécutives et en suivant 

lune lautre et sans interval à commencer 

au jour de Saint Martin dhiver prochainement 

venant et finir à pareille jour lesdits deux 

annés finies et expirées pendant lequel 

20 temps ledit Michel a promis de bien et  

deument monstrer et enseigner ledit mestier audit 

Rigault et ne lui rien cacher ny […] de  

sa science tant et sy avant que son esprit 

le poura comprendre mesme de le loger 

25 nourir coucher chauffer et entretenir de toutes 

choses pendant lesdits deux ans et de la part 

dudit Henry Rigault il a promis de faire 

             



travailler bien et deument ledit Jean Rigault 

son fils pour et en la boutique dudit 

30 Jean Michel pendant les deux ans tard 

et matin aux heures ordinaires et faire tout 

le meillieur proffit quil poura pour ledit 

Michel son maistre ainsi quiceluy Jean 

Rigault a aussy promis en personne et en  

35 oultre de rendre et paier audit Jean Michel 

la somme de cinquante livres tournois à  

prendre sur les plus clairs deniers meubles 

effects et immeubles généralement quelconques 

appartenant audit Jean Rigault et à luy venus 

40 et eschus par le décès de ladite deffuncte 

Henriette Michel sa mère sy comme et dont et  

prometant obligeant lesdits biens dudit Jean 

Rigault aussy bien que ledit Jean Michel et  

[…] tenir entretenir pour satisfaire et 

45 accomplir à tout ce que desus chacun à leur égard 

sur peine et renonçant et fait et passé 

audit Charleville Le huictiesme jour de novembre 

mil six cent soixante dix sept et ont scavoir 

ledit Jean Michel signé et lesdits Rigault marqué 

lecture faitte 

    Jean Michel   Marque dudit Henry Rigaud 

Marque dudit Jean Rigault 

      Peltier 


